
                                                   
 

Qilamik Tuhaqtitaujughaq  

Igluliuqatigiingniq Nunavut 3000 quviahuutigijaa 

nakuujumik pijuq pittaarninnga-piliurninnga 

paannariingnikkut uuktuutigijaujuq havaaqhaq  

Kangiqliniq, Nunavut (Ubluiqtirvia 20, 2023) – Nunavunmi Igluliqijiiryuat (NHC), Nunavunmi 

Ilihariaqpaallirvia (NAC), ukualu Nunavut Kavamani Havagviat Inulirijitkut, Havaghanun 

Pivallialiuqnikkut havagvia, paannagiplugit Sakku Investments Kuapurasinga, quviahuutigijaat 

nakuuniqhait aktilaangitigut-pivallianirmun uuktuutigijaumun havaaghaq pidjutaujut nutaamik 

inungnun iglughainik havaktauhimajut ilihaqtunit hamanga Sanatuliqsarvik Nunavunmi Hanajiit 

Ajuirhaiviannit Pivingatigut.   

Havaaqhaq pidjutihimajuq Titiraqhimajumik ilitturidjutimin (MOU) tahapkunani NAC kut, NHC 

kut, Havaaqhaliurviitlu ataani Igluliuqatigiingniq Nunavut 3000 Ihumaliutqiqtauhimajuq 

Upalun’ngaijaut.  

Pidjutigiplugu Igluliuqatigiingniq, uvaluuniin "Igluqhaliuqatigiiqtut”, Nunavut 300 aqhuuqtut 

piliurnirmik paannaqhanik amigaiqjuummiriami nampait ajuittut havaariqtuni tamaani Nunavut.  

MOU nga takujaujuq piviqhaqarnirmik amigaiqjuummiriami nunallaami-ittuni havaariqtunik 

ilihaiviqhainnik nunallaani.  

"Nunavunmi Ilihariaqpaallirvia quviahuktut ilaungmata uumani havagutimi. 40 ngujungnaqhijuq 

ilihaqtut ilaujut igluqhaliurnikkut havaanggani aullaqtilihaaqtillutik iniktirutimingnut.  Ilihaqtut 

nappaqtirijut nutaamik pinggahunik igluaqaqtunik ikajuutiniaqhuni ilagiiqtumun utaqqiuqtunut 

igluqhamik”, uqaqtuq Rebecca Mearns, An’ngijuqqaaq Nunavut Ilihaqpaalirvianni.   

Havaariqtuqhani Ilihaidjutait aulaqtiqpaktut Apitilirviamin Imaruqtirvianut. Taaffumamun 

Igluqhaliurnikkut havaanga, NAC kut havaktittijut iniktiqtut ilihagutimingnik havaliqhutik aujaumi 

tatqiqhiutainnik amigaiqjuummiriami nappaqtirinirmun aujami. An’gnahuqhiit ilihaqut 

piviqhaqaqtitaujutlu ilaujaamingnik nappaktirinirmun.  NAC kut Havaariqtuni Ilihaqvia havaktiitlu 

ilaujut ikajuutijumaplugu nappaktirinirmun, siksiuplutik havaariqtut ilihaijiit siksiuplutiklu 

ikajuqtiuplutik titiqqiviliqidjutinut havaktiit ikajuqhutik.  

Ilihaqtut ajuirhajut amigaittunik nappaktirinirmiukaffunggittutik atuqtaungginnaktitut 

maliqqajarnirmunlu.  Ilihaqtut ajuirhajut hivuliqtiuplutik qajarnaitkutiqhatigun katimadjutini 

upalun’ngaijainirmunlu ubluatani havauhiqhainnut tilijauplutik havaktiqhanik qanuq 

havauhiqhainnut.  Igluqhaliurnirmik havaanga tunihijuqlu ilihaqtunut piviqhaqarnirmik 

ajuirhariami ilaudjutilgit havaariqtuni.   



“Nappaktirinirmik an’nginiqaqtuq havagvik Nunavunmi.  Ikiqlijuumiqhugit ihariangnia 

in’ngilrapkainirmik havaktiqhanik talvunga talvangalu nunaptingni pijut piliurhutik 

nunallaangginnarmi havaktiqhanik ikajuutipluni munarinikkut hivuniraalurmun nappaktirinirmik 

ihuarhainikkutlu akiqhainnut.  Talvalluaqli, Inuit ayuiqharniq ukiuqtaqtumilu havaktikhanik 

hivulliutigijaujuq NHC kunnut," uqaqtuq Minista munariyaqaqtuq Nunavunmi Igluliqiijirjuanut, 

Lorne Kusugak. “Nappaktirinia hulijuni pidjutihimajaat Nunavut 3000 nunallaani 

amigaiqjuummigutiniaqtuq ikajuutijauluni nampait ajuirhalihaaliqtunik-havaariqtuni havaani, 

nunallaami havaktiqhanik nakuuhivallialunilu hailimanikkut havaariqtunik”. 

"Inulirijikkut Havagvia Havaghanun Pivallialiurnikkut havagvia quviahuktuq maniliqtuutigiuplutik 

Nunavunmi Ajuittunik Havaariqtuqhanik Ukiuqtaqtumi Nappaktirinirmik Pinahuaruti. Una 

ilihaudjut pipkaijuq 13 nik Havaariqtuni Havaktut ilihaqtunik ihuaqutiqhainnik ajuirhaplutik 

havaami ikaangniitigutlu talvunamut Level 1 Havaariqtunik Ilihaidjutaani ikajuutauniaqtuqlu 

ajuirhaqluni havaami”, uqaqtuq Nan’ngarijaujuq Margaret Nakashuk, Minista Inuliriijitkunni.  

Havaaqhaliurnikkut Havagvia ilihaqtiuniaqtut ilihainirmun havaaqhatigunlu Inuinnarnut 

nappaktirinirmik aadlaniklu an’ngijut havaaqhat maliqhugu Nunavunmi Nangminiqaqtunik 

Ikajuuti (NNI) maliqhautait.   

“Sakku Investments quviahuktut paannagiplugit Ilihaqpaalirvia ikajuutiplutik nappaktirinirmun 

tamajainnik ikajuutipluni haffuma miqhaaqtigut”, uqaqtuq David Kakuktinniq, An’ngijuqqaaq 

Atan’ngujaqlu, Sakku Investments Kuapuraisini.  Sakku Innovative GBuilding Solutions kut 

tunihijut havaami ilihaidjutiqhanik ilaudjutigiplugu havaami, piliuqhutiklu ikaangnikpiatigut 

havaaqhatigut hivuniqhaliuqhutik havaqatigiingnirmik Nunavut Ilihaqpaalirvia Nunavut 

Kavamatkutlu.  

Ilihainiq talvalluaguvukli Nunavut Kavamanga Katujjiluta hivuniqhaata.  Nunavut 3000 

ilihaidjutaata piumania naammagijaujuq GN kut aulapkainikkut upalun’ngaijaidjutaa 

iliharnirmun pitquidjutaupluni ministat hivuniqhaita titiqqainni havagviuplu havaaqhatigun 

upalun’ngaijaidjutaata.  

Naunaittiagumaguvit taaffumatigun Nunavut 3000 Ihumaliutqidjutaa, qaritaujakkuuqlutin 

hamuuna, www.Igluliuqatigiingniq.ca.  

